
Shri Bala Karpura Stotram

ಶ್ರೀಬಾಲಾಕರ್ಪೂರಸ್ತೋತ್ರಮ್  

ಕರ್ಪೂರಾಭೇಂದುಗೌರಾಂ ಶಶಿಸಕಲಧರಾಂ ರಕ್ತಪದ್ಮಾಸನಸ್ಥಾಂ  
ವಿದ್ಯಾಪಾತ್ರಾಕ್ಷಮುದ್ರಾಧೃತಕರಕಮಲಾಂ   ತ್ವಾಂ  ಸ್ಮರನ್ಸನ್   ತ್ರಿಲಕ್ಷಮ್  ।
ಜಪ್ತ್ವಾ  ಚಂದ್ರಾರ್ಧಭೂಷಂ ಸುರುಚಿರಮಧರಂಬೀಜಮಾದ್ಯಂ  ತವೇದಂ
ಹುತ್ವಾ ಪಂಚಾತ್ಪಲಾಶೈಃ  ಸ ಭವತಿ ಕವಿರಾಡ್ದೇವಿಬಾಲೇಮಹೇಶಿ ॥ ೧॥
ಹಸ್ತಾಬ್ಜೈಃ  ಪಾತ್ರಪಾಶಾಂಕುಶಕುಸುಮಧನುರ್ಬೀಜಪೂರಾಂ ದಧಾನಾಂ
ರಕ್ತಾಂ ತ್ವಾಂ ಸಂಸ್ಮರನ್ಸನ್   ಪ್ರಜಪತಿ ಮನುಜೋಯಸ್ತ್ರಿಲಕ್ಷಂ ಭವಾನಿ ।
ವಾಮಾಕ್ಷೀ ಚಂದ್ರಸಂಸ್ಥಂ   ಕ್ಷಿತಿಸಹಿತವಿಧಿಂ ಕಾಮಬೀಜಂತವೇದಂ
ಚಂದ್ರೈರ್ಹುತ್ವಾ  ದಶಾಂಶಂಸ ನಯತಿ ಸಕಲಾನ್ವಶ್ಯತಾಂ  ಸರ್ವದೈವ ॥ ೨॥
ವಿದ್ಯಾಕ್ಷಜ್ಞಾನಮುದ್ರಾಽಮೃತಕಲಶಧರಾಂ   ತ್ವಾಂ ಮನೋಜ್ಞಾಂ  ಕಿಶೋರೀಂ
ಸ್ಮೇರಾಂ ಧ್ಯಾಯಂಸ್ತ್ರಿನೇತ್ರಾಂ    ಶಶಧರಧವಲಾಂಯೋ ಜಪೇದ್ವೈ  ತ್ರಿಲಕ್ಷಮ್  ।
ಜೀವಂಸಂಕರ್ಷಣಾಢ್ಯಂ  ತವಸುರನಮಿತೇಸರ್ಗಯುಕ್ತಂ  ಸುಬೀಜಂ
ಹುತ್ವಾಽಂತೇ ಮಾಲತೀಭಿರ್ಭವತಿ ಸ ಲಲಿತೇ ಶ್ರೀಯುತೋ ಭೋಗವಾಂಶ್ಚ ॥ ೩॥
ಧ್ಯಾಯಂಸ್ತ್ವಾಂ    ಪುಸ್ತಕ್ಲಾಕ್ಷಾಭಯವರದಕರಾಂ   ಲೋಹಿತಾಭಾಂಕುಮಾರೀಂ
ಕಶ್ಚಿದ್ಯಃ   ಸಾಧಕೇಂದ್ರೋ  ಜಪತಿ ಕುಲವಿಧೌಪ್ರತ್ಯಹಂ  ಷಟ್ಸಹಸ್ರಮ್   ।
ಮಾತರ್ವಾಙ್ಮಾರಶಕ್ತಿಪ್ರಯುತಮನುಮಿಮಂ   ತ್ರ್ಯಕ್ಷರಂ   ತ್ರೈಪುರಂ ತೇ
ಭುಕ್ತ್ವಾ  ಭೋಗಾನನೇಕಾನ್ಜನನಿ ಸ ಲಭತೇಽವಶ್ಯಮೇವಾಷ್ಟಸಿದ್ಧೀಃ    ॥ ೪॥
ಆರಕ್ತಾಂ ಕಾಂತದೋರ್ಭ್ಯಾಂ ಮಣಿಚಷಕಮಥೋ ರತ್ನಪದ್ಮಂ   ದಧಾನಾಂ
ವಾಙ್ಮಾಯಾಶ್ರೀಯುತಾನ್ಯಂ   ಮನುಮಯಿಲಲಿತೇ ತತ್ತ್ವಲಕ್ಷಂ  ಜಪೇದ್ಯಃ  ।
ಧ್ಯಾಯನ್ ರೂಪಂತ್ವದೀಯಂ ತದನುಚಹವನಂಪಾಯಸಾನ್ನೈಃ  ಪ್ರಕುರ್ಯಾದ್ -

ಯೋಗೀಶಸ್ತತ್ತ್ವವೇತ್ತಾ    ಪರಶಿವಮಹಿಲೇಭೂತಲೇಜಾಯತೇಸಃ ॥ ೫॥
ವಾಣೀಚೇಟೀ ರಮಾವಾಗ್ಭವಮಥ ಮದನಃಶಕ್ತಿಬೀಜಂ ಚಷಡ್ಭಿಃ
ಏತೈಶ್ಚಂದ್ರಾರ್ಧಚೂಡೇ  ಭವತಿ ತವಮಹಾಮಂತ್ರರಾಜಃ ಷಡರ್ಣಃ ।
ಜಪ್ತ್ವೈನಂ  ಸಾಧಕೋಯಃಸ್ಮರಹರದಯಿತೇ ಭಕ್ತಿತಸ್ತ್ವಾಮುಪಾಸ್ತೇ   
ವಿದ್ಯೈಶ್ವರ್ಯಾಣಿ  ಭುಕ್ತ್ವಾ  ತದನು ಸ ಲಭತೇದಿವ್ಯಸಾಯುಜ್ಯಮುಕ್ತಿಮ್    ॥ ೬॥

ಶ್ರೀಬಾಲಾಕರ್ಪೂರಸ್ತೋತ್ರಮ್  

ಮಹಾಬಿಂದುಃಶುದ್ಧೋ  ಜನನಿ ನವಯೋನ್ಯಂತರಗತೋ
ಭವೇದೇತದ್ಬಾಹ್ಯೇ   ವಸುಛದನಪದ್ಮಂ  ಸುರುಚಿರಮ್ ।
ತತೋವೇದದ್ವಾರಂ ಭವತಿ ತವಯಂತ್ರಂ  ಗಿರಿಸುತೇ
ತದಸ್ಮಿನ್ ತ್ವಾಂ ಧ್ಯಾಯೇತ್  ಕಹರಿಹರರುದ್ರೇಶ್ವರಪದಾಮ್   ॥ ೭॥
ನವೀನಾದಿತ್ಯಾಭಾಂ  ತ್ರಿನಯನಯುತಾಂ  ಸ್ಮೇರವದನಾಂ
ಮಹಾಕ್ಷಸ್ರಗ್ವಿದ್ಯಾಽಭಯವರಕರಾಂ    ರಕ್ತವಸನಾಮ್  ।
ಕಿಶೋರೀಂತ್ವಾಂ ಧ್ಯಾಯನ್ನಿಜಹೃದಯಪದ್ಮೇ    ಪರಶಿವೇ
ಜಪೇನ್ಮೋಕ್ಷಾಪ್ತ್ಯರ್ಥಂ     ತದನುಜುಹುಯಾತ್ಕಿಂಶುಕಸುಮೈಃ ॥ ೮॥
ಹೃದಂಭೋಜೇಧ್ಯಾಯನ್  ಕನಕಸದೃಶಾಮಿಂದುಮುಕುಟಾಂ
ತ್ರಿನೇತ್ರಾಂ   ಸ್ಮೇರಾಸ್ಯಾಂ   ಕಮಲಮಧುಲುಂಗಾಂಕಿತಕರಾಮ್ ।
ಜಪೇದ್ದಿಗ್ಲಕ್ಷಂ  ಯಸ್ತವ ಮನುಮಯೋದೇವಿಜುಹುಯಾತ್
ಸುಪಕ್ವೈರ್ಮಾಲೂರೈರತುಲಧನವಾನ್ ಸಪ್ರಭವತಿ  ॥ ೯॥
ಸ್ಮರೇದ್ಧಸ್ತೈರ್ವೇದಾಭಯವರಸುಧಾಕುಂಭಧರಿಣೀಂ  
ಸ್ರವಂತೀಂ  ಪೀಯೂಷಂಧವಲವಸನಾಮಿಂದುಶಕಲಾಮ್ ।
ಸುವಿದ್ಯಾಪ್ತ್ಯೈ   ಮಂತ್ರಂ  ತವ ಹರನುತೇಲಕ್ಷನವಕಂ
ಜಪೇತ್ತ್ವಾಂ   ಕರ್ಪೂರೈರಗರು ಸಹಿತೈರೇವಜುಹುಯಾತ್ ॥ ೧೦॥
ಸಹಸ್ರಾರೇ ಧ್ಯಾಯನ್  ಶಶಧರನಿಭಾಂಶುಭ್ರವಸನಾಂ
ಅಕಾರಾದಿಕ್ಷಾಂತಾವಯವಯುತರೂಪಾಂ  ಶಶಿಧರಾಮ್ ।
ಜಪೇದ್ಭಕ್ತ್ಯಾ   ಮಂತ್ರಂ  ತವ ರಸಸಹಸ್ರಂ  ಪ್ರತಿದಿನಂ
ತಥಾರೋಗ್ಯಾಪ್ತ್ಯರ್ಥಂ    ಭಗವತಿಗುಡೂಚ್ಯೈಃ  ಪ್ರಜುಹುಯಾತ್  ॥ ೧೧॥
ಕುಲಜ್ಞಃ  ಕಶ್ಚಿದ್ಯೋ  ಯಜತಿಕುಲಪುಷ್ಪೈಃ  ಕುಲವಿಧೌ
ಕುಲಾಗಾರೇಧ್ಯಾಯನ್ ಕುಲಜನನಿತೇಮನ್ಮಥಕಲಾಮ್  ।
ಷಡರ್ಣಂಪೂರ್ವೋಕ್ತಂ  ಜಪತಿ ಕುಲಮಂತ್ರಂ  ತವ ಶಿವೇ
ಸ ಜೀವನ್ಮುಕ್ತಃ   ಸ್ಯಾದಕುಲಕುಲಪಂಕೇರುಹಗತೇ  ॥ ೧೨॥
ಶಿವೇಮದ್ಯೈರ್ಮಾಂಸೇಶ್ಚಣಕವಟಕೈರ್ಮೀನಸಹಿತೈಃ 
ಪ್ರಕುರ್ವಂಶ್ಚಕ್ರಾರ್ಚಾಂ   ಸುಕುಲಭಗಲಿಂಗಾಮೃತರಸೈಃ ।
ಬಲಿಂಶಂಕಾಮೋಹಾದಿಕಪಶುಗಣಾನ್ಯೋ  ವಿದಧತಿ
ತ್ರಿಕಾಲಜ್ಞೋ  ಜ್ಞಾನೀ  ಸ ಭವತಿಮಹಾಭೈರವಸಮಃ ॥ ೧೩॥
ಮನೋವಾಚಾಗಮ್ಯಾಮಕುಲಕುಲಗಮ್ಯಾಂ   ಪರಶಿವಾಂ
ಸ್ತವೀಮಿ ತ್ವಾಂ ಮಾತಃಕಥಮಹಮಹೋದೇವಿಜಡಧೀಃ ।

ತಥಾಪಿ ತ್ವದ್ಭಕ್ತಿರ್ಮುಖರಯತಿ   ಮಾಂ ತದ್ವಿರಚಿತಂ
ಸ್ತವಂ ಕ್ಷಂತವ್ಯಂ ಮೇತ್ರಿಪುರಲಲಿತೇ ದೋಷಮಧುನಾ ॥ ೧೪॥
ಅನುಷ್ಠಾನಧ್ಯಾನಾರ್ಚಾಮನು  ಸಮುದ್ಧಾರಣಯುತಂ
ಶಿವೇತೇಕರ್ಪೂರಸ್ತವಮಿತಿ  ಪಠೇದರ್ಚನಪರಃ ।
ಸಯೋಗೀಭೋಗೀಸ್ಯಾತ್  ಸ ಹಿ ನಿಖಿಲಶಾಸ್ತ್ರೇಷು  ನಿಪುಣಃ
ಯಮೋಽನ್ಯೋ  ವೈರೀಣಾಂವಿಲಸತಿ ಸದಾಕಲ್ಪತರುವತ್  ॥ ೧೫॥
ಬಾಲಾಂಬಾಲದಿವಾಕರದ್ಯುತಿನಿಭಾಂ  ಪದ್ಮಾಸನೇ ಸಂಸ್ಥಿತಾಂ
ಪಂಚಪ್ರೇತಮಯಾಂಬುಜಾಸನಗತಾಂ ವಾಗ್ವಾದಿನೀರೂಪಿಣೀಮ್  ।
ಚಂದ್ರಾರ್ಕಾನಲಭೂಷಿತತ್ರಿನಯನಾಂ  ಚಂದ್ರಾವತಂಸಾನ್ವಿತಾಂ 
ವಿದ್ಯಾಕ್ಷಾಭಯಧಾರಿಣೀಂ   ವರಕರಾಂವಂದೇಪರಾಮಂಬಿಕಾಮ್ ॥ ೧೬॥
ಇತಿ ಶ್ರೀಪರಾತಂತ್ರಾಂತರ್ಗತಂ   ಶ್ರೀಬಾಲಾಕರ್ಪೂರಸ್ತೋತ್ರಂ   ಸಂಪೂರ್ಣಮ್ ।

